
KUGLAŠKI SAVEZ BOSNE I HERCEGOVINE

S  A  R  A  J  E  V  O

S U D I J S K I   P R A V I L N I K

SARAJEVO:  ​​​​​​​​​​​25.04.2004. godine

Na osnovu člana 16. Statuta Kuglaškog saveza Bosne i Hercegovine, Skupštine Kuglaškog saveza Bosne i Hercegovine održana 25.04.2004 godine,  donijela je:

S U D A Č K I   P R A V I L N I K

I.- OPŠTE ODREDBE

član 1.

Sudačkim Pravilnikom Kuglaškog saveza Bosne i Hercegovine (u daljem tekstu: Pravilnik) utvrđuju se osnovni principi u organizovanju i radu kuglaških sudijaa (u daljem tekstu: sudije) Kuglaškog saveza Bosne i Hercegovine (udaljem tekstu: KS BiH).

član 2.

U sastavu KSBiH djeluje jedinstvena sudijskaka organizacija. Ovisno o masovnosti sudijskeke organizacije i njenog organizovanja na području cijele BiH mogu se organizovati sudijske organizacije i na nižim nivoima.

član 3.

Sudijskaka organizacija može da organizira svoje organe i radna tijela ovisno od njene masovnosti, a u skladu sa Statuta KS BiH i drugih normativnih akata KS BiH.

član 4.

Sudijskaka organizacija izvršava svoje zadatke na temelju svojih programa rada, a u skladu sa Statutom, drugim pravilnicima KS BiH, odluka Skupštine i Predsjedništva KS BiH, odredaba sudačkog pravilnika Međunarodne kuglaške federacije NBC u WNBA i FIQ (udaljem tekstu: NBC).

član 5.

Materijalno-financijske potrebe sudijska organizacija osigurava na osnovu programa rada iz sredstava KS BiH, vlastite članarine i drugih izvora u skladu sa zakonom.

II.- ZADATCI SUDIJSKE ORGANIZACIJE

član 6.

Zadatci sudijske organizacije su:

1. Briga o razvoju sudija;

2. Organizovanje i aktivno sudjelovanje u stručnom obrazovanju i usavršavanju sudijskog kadra, putem tečaja, seminara, predavanja i praćenja razvoja suđenja;

3. 
Provođenje kategorizacije sudija na osnovu provjere znanja;

4.
Izdavanje i ovjeravanje sudijske legitimacije i licence, preme nadležnosti iz ovog pravilnika;

5.
Vođenje evidencija i licenciranje aktivnih sudija, prema nadležnostima iz ovog pravilnika;

6.
Delegiranje sudija za takmičenje, na temelju nadležnosti iz ovog Pravilnika;

7.
Briga o regularnosti i sprovođenju kuglaških takmičenja i priredbi; i

8.
Izvršavanje i drugih zadataka, koje im povjeri nadležni organ KS BiH ili ovaj Pravilnik.

član 7.

Svako lice polaganjem kuglaškog sudijskog ispita i dobivanjem licence postaje član KS BiH.

Sudije iz stava 1. ovog člana mogu se dobrovoljno udruživati u sudijske kuglaške organizacije, ako se one obrazuju.

Odlukom o udruživanju u sudijsku organizaciju regulišu se pitanja unutrašnje organizacije i djelokrug rada organizacije, u skladu sa ovim Pravilnikom. Ovako organizovana sudijska organizacija može postati kolektivnim članom KS BiH.

III.- KATEGORIZACIJA  SUDIJA

član 8.

Kategorizacija kuglaških sudija je sledeća:

1. Sudija,

2. Viši sudija,

3. Savezni sudija,

4. Sudija – instruktor i 

5. Međunarodni sudija.

član 9.

Sudija postaje svaka muška i ženska osoba starija od 16 godina koja sa uspjehom položi sudijski ispit kod nadležne sudijske komisije, koju odredi Komesar za sudijska pitanja (u daljem tekstu: Komesar) i bude uvedena u evidenciju sudija. Tako osposobljen sudija može suditi samo kao sudija na stazi.

Niži oblici organizovanja kuglaškog sporta mogu organizovati polaganje za kuglačke sudije tog ranga, u koliko ti organi imaju Sudijskog komesara, odnosno u koliko mogu formirati sudijsku komisiju.

Sudija dobiva sudijsku legitimaciju, licencu i značku koja su jedinstvene za čitavo područje BiH. Sve oznake sudija izdaje KS BiH i sastavni su dio ovog Pravilnika.

član 10.

Viši sudija može postati, sudija koji je uspješno vršio svoju funkciju najmanje jednu godinu i položio ispit pred sudijskom komisijom, koju odredi nadležni organ kuglaškog Saveza na prijedlog sudijskog Komesara.

Za Višeg sudiju može se polagati kod članica Kuglaškom saveze koja ima nadležno tijelo zaduženo za suđenje.

član 11.

Savezni sudija može postati Viši sudija koji je najmanje dvije godine aktivno vršio funkciju Višeg sudiju i položio sudijski ispit pred sudijskom komisijom, koju formira Predsjedništvo KS BiH na prijedlog Komesara. Savezni sudija sudi sva kuglaška takmičenja u organizaciji KS BiH.

član 12.

Sudja instruktor može postati Savezni sudija, kojeg predloži sudijska organizacija KS BiH,  koji je aktivni sudijski predavač na obrazovanju sudijskog kadra i koji položi ispit za sudiju instruktora pred sudijskom komisijom, koju odredi Predsjedništvo KS BiH.

član 13.

Međunarodni sudija bira se iz reda saveznih i sudija instruktora koji su se istakli u svom radu na odgoju sudijskih kadrova i unapređenju sudijske djelatnosti, pod uslovom da govori najmanje jedan od službenih jezika NBC (njemački, a potom engleski).

Listu kandidata za međunarodne sudije utvrđuje Predsjedništvo KS BiH prema odobrenij kvoti NBC.

Međunarodnu aktivnost međunarodni sudija smije vršiti samo na osnovu važeće licence koju stekne na 6 godina, ako sudjeluje na seminarima za međunarodne sudije i položi ispit pred ispitnom komisijom NBC.

član 14.

Sudije svih kategorija, izuzev Međunarodnih sudija, obavezni su svakih 5 godine, a po potrebi i češće, pristupiti provjeri znanja-produžavanju licence.

Više sudije i sudije obavezni su svake  2 (dvije) godine a ispitane sudije svake godine pristupiti provjeri znanja – produženje licence.

član 15.

Sudije svih kategorija kada navrše 65 godina starosti prestaju sa aktivnim suđenjem, odnosno vođenjem takmičenja na državnim prvenstvima.

član 16.

Evidenciju sudija vodi Komesar. 

član 17.

Evidencija se vodi putem Matičnih knjiga ili registra sudijaa, a mora sadržati sledeće:

1.
Lične podatke svakog sudije,

2.
Datum položenog prvog ispita i dalje redom prekategorizacije,

3.
Datum sticanja i produženja licence,

4.
Funkciju koju obavlja u sudijskoj organizaciji,

5.
Aktivnost i nedostatke u radu (žalbe na rad, protesti, kazne itd.) s ocjenom o radu.

IV.- SUDIJKI ISPIT

član 18.

Predlaganje kandidata za polaganje ispita za višu kategoriju vrši Komesar, izuzev za Savezne sudije –Sudije instruktore i Međunarodne sudije, koje vrši Predsjedništvo KS BiH, na predlog Komesara.

član 19.

Predsjedništvo KS BiH na prijedlog Komesara izdaje nastavno-obrazovni program za polaganje sudijkih ispita, koji je jedinstven za BiH.

član 20.

Nastavno-obrazovni program za polaganje sudijskih ispita mora sadržati materiju o istoriji kuglanja, organizaciji kuglanja u nas i u svijetu, sportskim pravilima u kuglanju, kao i o svim normativnim aktima KS BiH, razvrstano po značaju za svaku kategoriju posebno.

Pravila kuglanja moraju biti uvrštena u nastavno-obrazovni program za sve sudijske ispite.

član 21.

Sve Sudijske organizacije KS BiH dužne su jednom godišnje održavati sudijske ispite.

Datum polaganja sudijskih ispita objavit će se putem Kancelarije KS BiH, najmanje 60 dana prije roka polaganja ispita. Kandidati se prijavljuju Komesaru, najmanje 30 dana prije roka za polaganje ispita.

član 22.

Predsjedništvo KS BiH ili izvršni organi nižih nivoa organizovanja odrediti će visinu ispitne takse, koju su sudije ili njihove organizacije ili klubovi dužni uplatiti prilikom prijave kandidata na račun organa koji odredi taksu. 

član 23.

Predsjedništvo KS BiH može, ako se ukaže potreba, osnovati povremene ispitne komisije za kandidate sudija svih kategorija ili tražiti provjeru znanja sudija, koji su obavezni pristupiti traženoj provjeri.
Dobiveno zvanje sudija iz člana 8. ovog Pravilnika ne može se oduzimati ili smanjivati, izuzev kroz vođenje disciplinskog postupka. Samo licencirane sudije mogu obavljati sudačku funkciju, s tim da dobivena kategorija licence, koja može biti manja od stečenog zvanja, određuje kojim kategorijama i utakmicama sudija može suditi.
član 24.

Sudijske organizacije KS BiH dužne su organizovati tečajeve, seminare i predavanja iz materije za pojedine ispite, a predavači mogu biti samo savezni ili sudci višeg ranga sa važećom licencom.

član 25.

Ispitne komisije iz članova 14. i 23. ovog Pravilnika sastoje se od tri člana. Predsjednika i članove ispitne  komisije imenuje Predsjedništvo KS BiH iz reda članova sudijske organizacije.

Niži organi KS BiH imenuje članove ispitne komisije iz svoje nadležnosti za kategorije sudija iz člana 9 i 10 ovog Pravilnika.

član 26.

Sudijski ispiti se sastoje iz dva dijela, a mogu biti usmeni ili pismeni:

1.
Teoretski dio i

2.
Praktični dio.

Kandidat za Sudiju ili Višeg sudiju moraju dati najmanje 60% tačnih odgovora na teoretskom dijelu da bi mogli pristupiti polaganju praktičnog dijela ispita, na kojem mogu imati maksimalno 2 greške na suđenju od 60 hitaca ili 50 hitaca za kadete.

Kandidati za Saveznog sudiju ili Sudiju instruktora moraju dati najmanje 80% tačnih odgovora na teoretskom dijelu, da bi mogli pristupiti polaganju praktičnig dijela ispita, na kojem mogu imati maksimalno 1 grešku na suđenju od 60 ili 50 hitaca. 

član 27.

Po uspješno položenom ispitu, kandidat dobiva kategoriju sudije za koju je polagao ispit, sudijsku značku i licencu odgovarajuće kategorije.

Sudijsku legitimaciju kandidat dobiva samo u prvom uspješno položenom ispitu.

Licenca važi samo uz sudijsku legitimaciju.

Legitimacije i licence svih sudija izdaje KS BiH, s tim da ih za Sudije i Više sudije mogu izdavati niži organi KS BiH, uz obavezno obavještavanje KS BiH. 

član 28.

Ispitna komisija po izvršenim ispitima dužna je predati sav ispitni materijal svakog kandidata i detaljan izvještaj Komesaru, odnosno Predsjedništvu KS BiH, ako ju je ono formiralo.

V.- DELEGIRANJE SUDIJA

član 29.

Delegiranje sudija za pojedina takmičenja vrši Komesar. Delegiranje sudija se vrši najkasnije 15 dana prije takmičenja. 

Delegiranje sudija za državna prvenstva može se izvršiti planski unaprijed uz usvojeni kalendar takmičenja, s tim da se za navedena prvenstva I Premijer ligu za glavne sudije mogu delegirati sudije najmanjeg ranga Savezni sudija.

Komesar za takmičenja dužan je blagovremeno pismeno dostaviti Komesaru propozicije I raspored takmičenja radi izvršavanja obaveza iz njegove nadležnosti.

VI.- OCJENA RADA SUDIJA

član 30.

Komesar je dužan jednom godišnje ocjeniti rad sudija za takmičenje i aktivnosti iz svoje nadležnosti, koja je osnova za buduće angažovanje sudija.

Na negativnu ocjenu Komesara, sudije svih kategorija mogu uložiti prigovor nadležnom Kuglaškom organu, odnosno Predsjedništvu KS BiH.

VII.- PRAVA I DUŽNOSTI SUDIJA

član 31.

Prava i dužnosti sudija obuhvaćena su Sportskim pravilnikom KS BiH, propozicijama, sudijskim uputama izdatim po nadležnosti Komesara i ovim Pravilnikom.

član 32.

Svaki sudija je obavezan svoju dužnost obavljati u skladu sa pravilnicima KS BiH, datih uputa i nepristrasnim suđenjem u donošenjem odluka u izvarednim situacijama.

Oprema sudija utvrđena je Sportskim pravilnikom KS BiH i Spoprtskim i Sudačkim pravilnikom NBC.

Za nepridržavanje ovaveza iz  stava 1. ovog člana, sudija podliježe disciplinskoj odgovornosti.

član 33.

Kazne za prekršaje sudija, usaglašene i  prema Sudijskom pravilniku NBC, su:

- opomena,

- novčana kazna, i 

- oduzimanje ili smanjenje kategorije licence.

Mjere u prvostepenom postupku izriče Komesar. Na izrečene kazne sudija može u roku od 30 (trideset) dana uputiti prigovor nadležnom nižem organu Kuglaškog saveza BiH, odnosno Predsjedništvu KS BiH, čija je odluka konačna.

član 34.

Svaki sudija mora na zahtjev predstavnika sudionika takmičenja dokazati indentitet svojom sudijskom legitimacijom i licencom.

KS BiH može izdati značke sudija po kategorijama koje važe samo uz sudijsku legitimaciju.

Međunarodni sudija ima posebno propisanu legitimaciju i odijelo po propisima NBC.

član 35.

Međunarodni sudija je obavezan da sudjeluje u dopunskom obrazovanju i davanju stručnih uputa za rad Sudija instruktora, u pripremanju i osposobljavanju sudijskog kadra, te da sudi kao glavni sudija i u takmičenjima koje organizuje KS BiH.

član 36.

Sudije imaju pravo na propisanu taksu za svoj rad koju utvrđuje Predsjedništvo KS BiH. Za sva državna takmičenja sudijske takse su jedinstvene za cijelo područje BiH, a utvrđuje ih Predsjedništvo KS BiH na prijedlog Komesara.

U slučaju putovanja, pravo naknade proteže se i na putne troškove, kao voz, autobus ili drugo prevozno sredstvo, koje sudija može koristiti prema rasporedu takmičenja.

Kod putovanja sudija imaju pravo i na dnevnice (bez obzira na taksu za takmičenje), koje se isplaćuje prema odluci Predsjedništva KS BiH.

član 37.

Komesar je dužan izdati POSEBNE UPUTE  SUDIJAMA.

VIII.- ZAVRŠNE ODREDBE

član 38.

Izmjene i dopune ovog Pravilnika vrše se po postupku koji važi za njegovo donošenje.

član 39.

Sva tumačenja i primjenu ovog Pravilnika u prvostepenom postupku vrši Komesar, a u drugostepenom Predsjedništvo KS BiH.

član 40.

Dosadašnje legitimacije i licence sudija stečene po bilo kom osnovu su važeće.

član  41.

Sudijski Pravilnici nižih organa KS BiH  moraju biti usklađeni sa ovim Pravilnikom u roku od 90 (devedeset) dana.

član 42.

Ovaj je Pravilnik prihvaćen na Skupštini KS BiH održanoj 25.04.2004. godine, i stupa na snagu 8-mog (osmog) dana po njegovom usvajanju.









P r e d s j e d n i k









Skupštine KS BiH

Broj: 67-1-4-04/04

Sarajevo, 25.04.2004 god,



            _______________ 

